
GOUVÈNÈ CUOMO ANONSE PWOSESIS APÈLDÒF POU KÒMANSE 

KONSTRIKSYON SANT JACOB K. JAVITS ANE SA-A  
 

Agrandisman-a ta dwe kreye 6,000 djòb pèmanan ak nouvo aktivite ekonomik 
anyèl pou yon valè prèske 400 milyon dola  

 
 
Jodi-a, Gouvènè Andrew M. Cuomo te anonse ke yon pwosesis apèldòf kòmanse pou 
travay konstriksyon ki pral prepare sit Sant rankont Jacob K. Javits la pou agrandisman 
li nan West Side Manhattan. Apèldòf yo, ki lanse travay sèvis piblik ak lòt kalite travay, 
kouvri konstriksyon yon nouvo imèb twa etaj ki pral abrite transfòmatè, dèlko pou bay 
bakòp, ak lò ekipman elektrik. Yap bay kontra yo nan katriyèm trimès 2016 epi travay la 
ap kòmanse toutswit apre an 2016. Metòd apwovizyònman konsepsyon-konstriksyon 
pou gwo pwojè konstriksyon an deja kòmanse epi gen yon gayan ki ta dwe apwouve 
nan kòmansman ane 2017 la.  
 
“Sant Javits la se youn nan motè ekonomik ki pi puisan nan eta-a e aksyon sa yo fè 
plan nou genyen pou revitalizasyon enstalasyon sa-a, ki gen bon repitasyon tout kote 
sou latè, vanse,” Gouvènè Cuomo te deklare. “Tourism se yon eleman enpòtan nan 
ekonomi Nouyòk. Avèk revitalizasyon sa-a, nou pral garanti ke Sant Javits la pral 
kontinye rete konpetitif ak lòt sant konvansyon yo epi li pral kontinye atire spektak bon 
nivo ak konferans nan ane k’ap vinit yo.”  
 
Travay konstriksyon nan lakou transfòmatè an pral prepare sit la pou pwojè 
agrandisman ki pi gwo an. Apèldòf ki anonse deja yo kouvri strikti asye ak travay teras 
an metal, travay poto ak fondasyon, sèvis demolisyon, deplasman sèvis piblik, epi 
travay remonte ak kouvri twotwa; tout konekte ak konstriksyon yon imèb pou yon 
transfòmatè. Travay sa-a pral finanse ak enterè bon.  
 
Apèldòf yo ankouraje konpayi ke Eta Nouyòk sètifye kòm minorite, ak antrepriz ke fanm 
posede oswa antrepriz ke veteran ki andikape nan kad sèvis yo posede, tankou konpayi 
ki pa sètifye yo men ki aplike pou sètifikasyon, pou voye soumisyon yo. Yo dwe voye 
soumisyon yo nan kòmansman mwa Oktòb. Pou w wè apèldòf yo, klike isit la.  
 
Howard Zemsky, PDG ak Komisyonè Empire State Development, te deklare: “Sant 
Javits deja kreye plizyé milye djòb dirèk ak endirèk. Nou ka ajoute djòb nan 
konstriksyon pou pwojè sa-a ak djòb nou pwojte genyen nan kad agrandisman sant 
konvansyon an; epi Sant Javits pral gen yon enpak pozitif ki pi gran sou ekonomi 
Nouyòk.” 

http://esd.ny.gov/corporateinformation/rfps.html


Alan Steel, PDG New York Convention Center Operating Corporation, te deklare: 
“Pwojè agrandisman-an pral konsakre Sant Javits antan ke youn nan sant konvansyon 
ki pi bon nan peyi-a, e travay konstriksyon sa-a se yon etap enpòtan pou akonpli 
objektif sa-a. Evènman yo òganize nan Sant Javits jenere prèske 2 milya dola nan 
aktivite ekonomik anyèl, e gras a vizyon Gouvènè Cuomo, agrandisman sa-a pral 
ogmante aktivite sa-a nan ane k’ap vini yo.” 
 
Nan mwa jen, New York Convention Center Development Corporation, ki posede Sant 
Javits, te pibliye yon apèldòf pou agrandi pwojè-a plis ki te vize ekip konsepsyon-
konstriksyon ki kalifye e ki pral fè konptisyon pou yon kontra pou reyalize pwojè 
agrandisman-an. Yo gen jiska 31 oktòb 2016 pou yo voye soumisyon yo bay Empire 
State Development. Pwojè sa-a gen eleman enpòtan sa yo:  
 

 Yon enstalasyon kat nivo sou plas pou rasanble kamyon k’ap gen 27 espas pou 
chaje yo; 

 

 Nouvo espas lòt nivo pou ekspozisyon an, ki pral konbine ak espas ki la deja 
yo, pou kreye yon sal ekspozisyon prèske 500,000 pye kare; 

 

 Nouvo sal reyinyon modèn ak espas pou bal; 
 

 Yon teras sou tèt kay la ak yon paviyon ki ka kenbe 1,500 moun pou evènman 
anplennè, tankou yon zòn pou atis ki pi gwo; 

 

 Yon nouvo zòn pou kwizin ak sèvis manje;  
 

 Yon espas pou administrasyon epi lakou; epi 
 

 Sètifikasyon LEED ajan. 
 
 
Finansman pwojè konsepsyon-konstriksyon an pral jwen lan se yon konbinezon lajan 
leta, lajan ki soti nan lavant bon, lajan ki tou deja disponib, epi lòt resous selon bezwen 
yo. 
 
Sant Javits se sant konvansyon ki pi frekante nan Etazini, e li te akeyi evènman pandan 
337 jou nan ane 2015. Enstalasyon sa-a lokalize nan West Side Manhattan, sou 
11èm avni, ant 34èm ak 40èm ri, li tabli sou sis blòk lari e li mezire 2.1 milyon pye kare, 
ladanl gen 840,000 pye kare espas egzibisyon. Li resevwa salon pwofesyonèl, 
konvansyon, ak evènman spesyal ki mennen aktivite ekonomik ak kreye travay. Nan 
2014, etablisman an te akeyi plis pase 177 aktivite ak plis pase 2 millyon vizitè – 
finalman sipòte 17,500 djòb lokalman epi jenere yon estimasyon 478,000 rezèvasyon 
chanm otèl pa nwit. An total, Sant Javits la te gen yon enpak ekonomik de 1.8 milya 
dola an 2014. 
 
Finalman, pwopozisyon Gouvènè a ap ranfòse ekonomi rejyonal la, kreye plis travay 



pèmanan, ak ogmante touris ak biznis ki patisipe nan Sant Javits la. Pi presizeman, li 
pwojete pou: 

 Kreye 4,000 djòb aplentan, 2,000 djòb atan pasyèl ak 3,100 djòb konstriksyon;  
 

 Jenere 393 milyon dola nan kad nouvo aktivite ekonomik pa ane, yon 
ogmantasyon 22% sou 1,8 milyon dola aktivite nan ane 2014; epi 

 

 Jenere 200,000 nwit nan chanm otèl pa ane, yon ogmantasyon 42% sou kantite 
nwuit patisipan nan evènman yo te lwe chanm. 

